
ABSTRAK

Kajian ini telah dijalankan di Fakulti Pertanian Lestari, Universiti Malaysia Sabah,
Sandakan, Sabah. Tajuk kajian ini ialah kesan biochar dan baja organik (najis ayam)
terhadap pertumbuhan dan penghasilan jagung manis Thai Supersweet yang ditanam
menggunakan tanah Silabukan. Objektif pertama kajian ini adalah untuk menentukan
kadar optimum baja biochar dan baja najis ayam yang diperiukan bagi pertumbuhan dan
penghasilan tanaman jagung manis Thai Supersweet. Objektif kedua kajian ini pula ialah
untuk menentukan kandungan nitrogen, bahan organik, fosforus dan pH dalam tanah siri
Silabukan selepas kajian dilakukan. Kajian ini dimulakan pada April 2015 sehingga
September 2015. Rawatan disusun mengikut rekabentuk rawak lengkap (CRD). Terdapat
10 rawatan yang telah digunakan ialah NPK (90-60-60), gabungan antara biochar dengan
tiga kadar yang berbeza iaitu 10, 15 dan 20 tan ha! manakala baja najis ayam yang
digunakan pada kadar 20, 40, 60 tan ha™. Setiap rawatan mempunyai tiga replikasi. Data
yang telah direkod dianalisis dengan menggunakan ANOVA satu-hala pada keertian 5%.
Keputusan yang bagi pertumbuhan vegetatif tanaman jagung manis Thai Supersweet
menunjukkan rawatan B3M3 menghasilkan purata tinggi pokok dan bilangan daun yang
tertinggi iaitu masing-masing 221.63 sm dan iaitu 18.67. Bagi ukur lilit batang rawatan
B1M3 telah mencatatkan bacaan yang tertinggi iaitu 9.17 sm. Bagi komponen hasil,
rawatan B2M3 dan B3M3 masing-masing menghasilkan jumlah tongkol per pokok yang
tertinggi faitu 1.67 tongkol. Rawatan B3M3 menghasilkan bacaan tertinggi pada jarak
tongkol pertama daripada permukaan tanah (115.87 sm) dan berat 100 butiran dalam
tongkol pertama iaitu 13.28 g. Rawatan B2M2 menghasilkan ukur lilit tongkol yang
tertinggi iaitu 20 sm. Rawatan B1M3 menghasilkan bacaan tertinggi pada panjang tongkol,
jumlah butiran dan pengeluaran hasil tongkol dan butiran yang tertinggi laitu masing-
masing 30.16 sm, 381 butiran, 4.84 tan per ha dan 0.99 tan per ha. Bagi analisis tanah
Silabukan pula, Rawatan B1IM3 mempunyai pH, bahan organik (%), nitrogen (%) dan
fosforus (ppm) selepas rawatan yang tertinggi iaitu masing-masing 6.71, 1.03%, 0.40%
dan 24.43 ppm. Oleh itu, kadar terbaik yang dicadangkan kepada petani ialah rawatan
BIM3 kerana rawatan tersebut mempunyai penghasilan tongkol dan butiran yang
tertinggi. Selain itu, rawatan ini juga menunjukkan peningkatan dari segi nutrien tanah
yang tertinggi berbanding rawatan lain. Sebagai kesimpulan, rawatan yang menggunakan
gabungan antara biochar dan baja najis ayam dapat menghasilkan pertumbuhan dan
penghasilan jagung manis Thai Supersweet lebih baik berbanding dengan rawatan yang

menggunakan baja kimia dalam meningkatkan pertumbuhan dan penghasilan tanaman
jagung manis Thai Supersweet.



THE EFFECT OF BIOCHAR ORGANIC MANURE ON GROWTH AND YIELD OF
SWEET CORN THAI SUPERSWEET THAT PLANTED ON
SILABUKAN SOIL
ABSTRACT

This study was carried out at Faculty of Sustainable Agriculture, Universiti Malaysia Sabah.
The title of this study is the effect of biochar and organic manure (chicken manure)
towards growth and yield of sweet com Thal Supersweet that was planted on Silabukan
soil. The first objective of this study was to determine optimum rate of biochar and
chicken manure that was needed for the growth and yield of sweetcorn Thai Supersweet.
The second objective of this study is to Investigate the content of nitrogen, organic
matter, phosphorus and soil pH of Silabukan soil after the experiment was carried out.
This study has been done started from April 2015 until September 2015. Experimental
design that was used in this experiment is complete randomized design (CRD). There were
10 treatments which consists of NPK (90-60-60), combination of biochar and chicken
manure (three different rate of biochar which is 10, 15 and 20 ton ha') and (three
different rate of chicken manure which is 20, 40 and 60 ton ha). Each treatment has
three replicates. Data collected was analyzed using one-way ANOVA at 5% significance
level. The results for vegetative growth showed that, treatment B3M3 produced the
highest plant height and leaves number’s mean which is 221.63 cm and 18.67 cm.
Treatment B1M3 produced the highest circumference of stem which is 9.17 ¢cm. For yield
component, treatment B2M3 and B3M3 produced the highest number of cobs per plant
which is 1.67. Treatment B3M3 produced the highest distance of cob from the soil surface
which is 115.87 cm and the highest weight of 100 grain which is 13.28 g. Treatment B2M2
produced the highest cob circumference which is 20 cm. Besides that, treatment B1M3
produced the highest cob length, total of grain and extrapolated yield of cob and grain
which is 30.16 cm, 381 grains, 4.84 tons per hectare and 0.99 tons per hectare
respectively. For analysis of Silabukan soil, treatment B1IM3 produced the highest soil pH,
organic matter (%), nitrogen (%) and phosphorus (ppm) after the experiment which is
6.71, 1.03%, 0.40% and 24.43 ppm respectively. Thus, treatment BiM3 can be
recommended to farmers because it produced the highest number of cob and grains.
Besides that, this treatment showed the highest improvement in soil nutrient compare to
other treatments. Results from this experiment also proved that organic manure which is
combination of biochar and chicken manure produced higher growth and vyield of
sweetcorn Thai Supersweet than treatment that used chemical fertilizer. As a conclusion,
treatments that used combination of biochar and chicken manure is better than treatment

that used chemical fertilizer in term of growth and production yield of sweetcorn Thai
Supersweet.

BAB 1
PENGENALAN

1.1 Latar Belakang

Jagung manis (Zea mays var. saccharata) berasal dari keluarga Graminae dan merupakan
antara tanaman bijirin yang terpenting di Malaysia. Jagung manis berbeza dengan jagung
lain kerana mempunyai Isinya yang mengandungi kandungan gula yang tinggi dan rasanya
yang lebih manis. Jagung manis juga kaya dengan nutrisi seperti fiber, mineral, sukrosa
dan vitamin A yang baik untuk kesihatan (Jabatan Pertanian Pulau Pinang, 2015).
Berdasarkan Buletin Teknologi Mardi (2012), keluasan penanaman jagung meningkat dari
tahun ke tahun dengan rekod keluasan tanaman 5455 ha (2004) kepada 7176 ha (2009).
Selain itu, nilai pengeluaran jagung manis juga meningkat daripada RM65 juta kepada
RM110 juta pada tahun 2004 dan 2009. Kawasan utama tanaman jagung di Malaysia
terletak di Johor 3440 ha, Selangor 2213 ha, Pahang 1653 ha (Jabatan Pertanian, 2010).
Penanaman jagung manis di Malaysia bertujuan bagi dipasarkan dalam tempatan sahaja
dan hanya sedikit sahaja yang dieksport ke Singapura. Selain itu, jagung manis untuk

penghasilan biji benih dan pemprosesan masih belum meluas. Oleh itu, jagung manis
mempunyai potensi yang besar untuk pasaran di Malaysia.

Jagung manis komposit seperti Thai Supersweet sering digunakan oleh para petani
sebagai bahan tanaman kerana harganya yang lebih murah berbanding jagung hibrid.
Selain itu, genetik jagung ini tidak berubah kepada generasi yang seterusnya. Hal ini
menguntungkan para petani kerana tidak perlu membeli biji benih baru setiap kali musim
menanam. Walaubagaimanapun, tanaman jagung manis tidak dapat menandingi jagung
hybrid yang dapat mengeluarkan hasil dalam masa yang singkat dan dari segi kualiti
tongkol yang dihasilkan. Menurut Jabatan Pertanian Pulau Pinang (2015), masa kutipan
hasil bagi jagung manis komposit adalah 68-72 hari selepas menanam manakala jagung
hibrid 50-55 hari selepas menanam (Buletin Teknologi Mardi, 2012).



Menurut FAO (2004), 72% tanah di Malaysia terdiri daripada Ultisols dan Oxisols
dan kurang sesuai digunakan dalam pertanian kerana berasid. Ia juga dianggap sebagai
tanah yang bermasalah. Tanah Silabukan yang terdapat di utara dan barat Sandakan
terdiri daripada order Ultisols yang biasanya ditemui pada permukaan tanah lama dengan
topografi berbukit, kawasan panas yang lembab manakala tanaman jagung memeriukan
struktur tanah yang landai dengan kedalaman tanah kurang daripada 50 sm (Jabatan
Pertanian Pulau Pinang, 2015). Tanah Silabukan yang berasid biasanya mempunyai pH
antara 4 hingga 5, mengandungi kandungan pertukaran kation, kandungan nitrogen dan
kandungan fosforus tersedia yang rendah. Oleh itu, tanah ini secara amnya tidak sesuai

~ kerana tanaman jagung memeriukan pH antara 5.5-6.5 (Ligunjang, 2010).

Masalah kesuburan tanah boleh diperbaiki dengan menggunakan gabungan bahan
organik dan baja organik seperti gabungan biochar dan baja najis ayam. Biochar terhasil
daripada tumbuh-tumbuhan atau sisa pertanian yang dibakar atau terbakar yang
terperangkap di dalam tanah. Biochar juga merupakan karbon stabil yang boleh disimpan
di dalam tanah bagi jangka masa yang lama sehingga beberapa musim menanam (Major
et al, 2010b). Penggunaan biochar boleh memberi beberapa kelebihan kepada petani
seperti membantu tumbuhan menyerap nutrien dengan lebih pantas disebabkan oleh
strukturnya porinya yang luas (Grossman et al., 2010). Menurut Yuan dan Xu (2011),
biochar juga meningkatkan pH tanah apabila digunakan selama beberapa bulan. Hal ini
dapat menyokong pertumbuhan jagung manis Thai Supersweet yang ditanam
menggunakan tanah Silabukan. Selain itu, biochar meningkatkan jumiah mikroorganisma
dalam tanah dan menyokong pertumbuhan akar tanaman jagung manis Thai Supersweet.

Baja najis ayam digunakan kerana mempunyai kos pengeluaran yang lebih rendah
berbanding baja NPK. Selain itu, baja najis ayam dapat meningkatkan kesuburan tanah
Silabukan kerana meningkatkan pengambilan nutrien dalam tanah liat (Warman, 1986).
Berdasarkan kajian yang dibuat oleh Amos et a/, (2013), baja najis ayam dapat
meningkatkan bilangan daun, panjang tongkol jagung apabila dibekalkan dengan kadar
yang berbeza (5, 10, 15 tan/hektar). Baja najis ayam juga mengandungi kandungan
nitrogen, fosforus, potassium dan mineral-mineral lain yang lebih tinggi berbanding baja
haiwan lain dengan 2.7% nitrogen, 6.3% fosforus dan 2.0% kalium. Walaubagaimanapun,
baja najis ayam memerlukan masa yang lama untuk diurai sebelum digunakan ke atas
tanaman. Hal ini mengakibatkan petani lebih suka menggunakan baja bukan organik



berbariding dengan baja organik kerana baja bukan organik memberi kesan yang lebih
pantas dan hasil yang lebih memberansangkan.

Penggunaan baja NPK yang berasaskan Nitrogen (N), fosforus (P) dan kalium (K)
di Malaysia semakin meningkat kerana dapat meningkatkan hasil dan kualiti pokok jagung
manis komposit. Walaubagamainapun, kos yang diperlukan untuk membeli baja kimia
adalah tinggi dan membebankan para petani khususnya petani kecil. Selain itu juga,
penggunaan baja kimia secara berlebihan boleh menyebabkan terjadinya proses larut
lesap dan kemerosotan kualiti tanah (Agno dan Awu, 2005).

Dalam kajian ini, beberapa kadar baja najis ayam yang disebatikan dengan
beberapa kadar biochar digunakan untuk meningkatkan kesuburan tanah Silabukan.
Gabungan kedua-dua bahan organik tersebut dipercayai dapat memberi hasil yang lebih
baik berbanding baja bukan organik dalam konteks mengekalkan kesuburan tanah
Silabukan bahkan dalam meningkatkan hasil tanaman jagung manis Thai Supersweet.

1.2 Justifikasi

Kajian ini bertujuan untuk meningkatkan kesuburan tanah Silabukan di samping
meningkatkan hasil tanaman jagung manis Thai Supersweet. Jagung manis Thai
Supersweet merupakan jagung komposit yang ditanam di Malaysia dan mempunyai harga
yang lebih rendah berbanding jagung hibrid. Menurut Jabatan Pertanian Pulau Pinang
(2015), harga bagi jagung manis setongkol adalah RMO0.15 manakala harga bagi
setongkol jagung hibrid pula RM 0.50. Hal ini menyebabkan petani mengalami masalah

dan kekeliruan untuk membeli biji benih yang murah tetapi berpotensi memberikan hasil
yang tinggi dalam masa yang singkat.

Selain itu, keadaan tanah Silabukan yang mengandungi nutrien rendah dan kurang
sesuai digunakan sebagai media penanaman jagung komposit. Tanah Silabukan
mempunyai kadar pertukaran kation, kandungan kalsium dan magnesium dan pH yang
rendah iaitu diantara 3.5 hingga 5.5, tetapl mempunyai kandungan aluminium yang tinggi
(Shamshuddin et &/, 1991). Bavani (2010) melaporkan bahawa tanah ini mengandungi
jumlah nitrogen yang rendah, kadar fosforus yang sederhana tinggi dan bahan karbon
organik laitu masing-masing 0.00-0.21 %, 11.34 hingga 90.71 mgkg* dan 0.2-1.76 %.



Bagi meningkatkan penghasilan jagung manis, kebanyakkan petani menggunakan
baja bukan organik kepada tanaman mereka. Hal ini membebankan petani kerana baja
bukan organik memerlukan kos yang tinggi (Mutegi et &/, 2012). Selain itu, baja bukan
organik memberikan banyak kesan negatif kepada alam sekitar dan juga pengguna.
Contohnya, bahan bukan organik mengakibatkan tanah menjadi berasid kerana bahan
kimia akan kekal di dalam tanah. Walaubagaimanapun, permintaan jagung manis
komposit yang tinggi telah menyebabkan petani menggunakan baja kimia secara

berlebihan kerana mereka berpendapat penggunaan baja kimia yang tinggi dapat
meningkatkan hasil dan kualiti pertanian dalam masa yang singkat.

Walaupun, jagung telah ditanam secara meluas di Malaysia seperti di Johor 3440
ha, Selangor 2213 ha, Pahang 1653 ha, tetapi dianggarkan bahawa keluasan ini adalah
tidak mencukupi untuk memenuhi permintaan pasaran semasa (Jabatan Pertanian, 2010).
Hal ini telah menarik minat untuk mengkaji tentang gabungan antara baja najis ayam dan
biochar dan kesannya ke atas penghasilan tanaman jagung manis komposit. Kedua-kedua
baja tersebut juga diharapkan dapat meningkatkan tanah bahan organik dan daya tahan
air dalam tanah seterusnya dapat menyuburkan tanah Silabukan.

1.3 Objektif

1. Untuk menentukan kadar optimum biochar dan baja najis ayam ke atas pertumbuhan
vegetatif dan penghasilan tanaman jagung manis Thai Supersweet.

2. Untuk menilai sama ada terdapat perbezaan kesan pembajaan biochar dan baja najis
ayam keatas kesuburan tanah Silabukan.

1.4 Hipotesis
1) Hipotesis null:

Ho: Tiada perbezaan seerti antara kesan pembajaan biochar dan baja najis ayam ke atas
pertumbuhan vegetatif dan penghasilan pokok jagung manis Thai Supersweet

Hipotesis alternatif:

Ha: Terdapat perbezaan seerti antara kesan pembajaan biochar dan baja najis ayam ke
atas pertumbuhan vegetatif dan penghasilan pokok jagung manis Thai Supersweet



2) Hipotesis null:

Ho: Tiada perbezaan seerti antara kesan pembajaan biochar dan baja najis ayam ke atas
kesuburan tanah Silabukan.

Hipotesis altematif:

Ha: Terdapat perbezaan seerti antara kesan pembajaan biochar dan baja najis ayam ke
atas ke atas kesuburan tanah Silabukan.



BAB 2

ULASAN KEPUSTAKAAN

2.1 Jagung Manis
2.1.1 Penerangan Botani Jagung Manis Thai Supersweet

Jagung manis Thai Supersweet tergolong dalam genus Zea dalam keluarga Poaceae yang
merupakan tanaman yang boleh melengkapkan kitaran hidup kurang dari setahun,
mempunyai daun yang berselang seli, batang yang berongga dan berdaun selari. Selain
itu, tanaman ini berada di bawah kelas Liliopsida, order Cyperates dan kingdom Plantae
kerana menjalankan proses fotosintesis dan mengandungi klorofil (Rhodes, 2009).
Menurut Wong (1980), jagung manis Thai Supersweet adalah varieti komposit yang

diperkenalkan dari Thailand pada 1980 dan kemudiaanya disyorkan untuk ditanam selepas
beberapa penilaian.

2.1.2 Morfologi Jagung

A) Sistem Akar

Menurut Wong (1992), radikel ialah bahagian pertama muncul daripada biji benih jagung
yang bercambah dan memanjang untuk menjadi sebahagian akar anak benih dan dikenali
sebagai akar-akar seminal. Akar seminal berfungsi untuk menyerap nutrient dan sebagai
tunggak tetapi tidak kekal. Set kedua akar terdiri daripada akar-akar kekal yang muncul
dari bahagian mesokotil sebahagian akar anak benih yang dikenali sebagai ‘crown’ yang
terletak beberapa ruas di atas biji benih asal. Set ketiga akar dikenali sebagai akar
pengerut. Akar ini dihasilkan selepas kemunculan bunga jantan dan terbentuk daripada
ruas pertama di atas permukaan tanah. Akar-akar ini akan bercabang dengan cepat

apabila memasuki tanah dan bertindak sebagai penyokong pada pokok. Selain itu, akar ini
juga membantu akar-akar lain dalam pengambilan nutrien.



B) Daun

Setelah muncuinya plumul, pokok-pokok jagung terus mengeluarkan daun-daun baru
secara akropetal hingga ke peringkat pendebungaan. Pada peringkat ini, jumlah bilangan
daun telah ditentukan untuk setiap pokok. Walaupun setiap pokok menghasilkan sejumlah
14-24 helai daun sepanjang jangka hayatnya, hanya 10-15 daun yang tinggal pada
peringkat pendebungaan kerana daun yang dihasilkan pada peringkat pertumbuhan awal
akan bertukar menjadi perang, kering dan terhimpun di bahagian bawah batang. Di
samping itu, batang jagung akan membesar dan berkembang dengan pantas sebelum
berbunga. Daun-daun ini bersusun secara berselang seli di dalam satu satah. Setiap daun
mempunyai lamina dan pelepah yang membaluti batang dengan rapat (Wong, 1992).

C) Batang

Batang jagung tidak bercabang dan tingginya berbeza-beza mengikut jenis jagung antara
1.5-3.0m. Tanaman jagung manis Thai Supersweet boleh mencapai ketinggian sehingga
2.0m (Wong, 1992). Batang jagung berbentuk silinder dan dibahagi kepada beberapa
ruas. Tanaman jagung mempunyai kira-kira antara 8-21 ruas. Ruas yang terdapat di daun
keempat tidak akan memanjang manakala yang berada pada bawah daun keenam,
ketujuh dan kelapan akan memanjang sehingga 25, 50 dan 90 sm.

2.1.3 Peringkat Tumbesaran dan Perkembangan Tanaman Jagung

Tanaman jagung manis Thai Supersweet biasanya mengambil masa 76 hari untuk
melengkapkan kitarannya dari peringkat percambahan sehinggalah ke peringkat matang

(Jabatan Pertanian Perak, 2015). Menurut Zaharah H., (1986), peringkat tumbesaran dan
perkembangan tanaman jagung adalah seperti berikut;

A) Peringkat Percambahan

Pada peringkat Ini, benih jagung memerlukan keadaan tanah yang lembab bagi
mendapatkan bekalan air untuk memulakan proses percambahan. Setelah itu, benih-benih
akan mengeluarkan radikel dalam masa 2-3 hari dan seterusnya mengeluarkan plumul.
Plumul ini terkandung di dalam selaput yang disebut koleoptil yang dapat menembusi

tanah (4-10) hari selepas menanam dan akan pecah dan menampakkan pucuk (Zaharah,
1986).



B) Peringkat Tumbesaran Vegetatif

Semasa peringkat ini, anak-anak benih mula mengeluarkan akar §erta daun. Pembentukan
daun boleh dilihat dalam masa 4-5 minggu yang pertama dan pada masa ini hanya

beberapa daun yang kelihatan. Peringkat ini akan menentukan jumlah daun yang akan
keluar nanti (Zaharah, 1986).

C) Peringkat Pembentukan Bunga Jantan dan Tongkol Jagung

Menurut Zaharah (1986), peringkat ini berlaku kira-kira 40-50 hari selepas menanam,
bunga jantan mula terbentuk dan diikuti oleh tongkol jagung. Sebanyak 8-10 daun akan
kelihatan dan biasanya ketinggian pokok akan mencapai paras lutut. Selepas itu, pokok
jagung akan membesar dengan pantas dan memerlukan lebih banyak nutrien daripadanya

sebelumnya. Saiz tongko! jagung dan bilangan baris bijian pada setiap tongkol serta
bilangan bijian sebaris akan ditentukan pada masa ini.

D) Peringkat Pendebungaan

Peringkat ini berlaku setelah selesai tumbesaran tampang di mana bunga jantan akan
kelihatan. Pendebungaan boleh berlaku dalam masa kira-kira seminggu dan akan terhenti
sekiranya keadaan terlalu basah atau kering dan akan diteruskan semula apabila keadaan
cuaca pulih (Zaharah, 1986). Tongkol jagung biasanya akan kelihatan beberapa hari
selepas bunga jantan terbit. Setiap tongkol jagung mengeluarkan 750-1000 ovul yang
berpotensi menjadi butiran. Pendebungaan merupakan proses paling penting dalam
pengeluaran jagung, kegagalan pendebungaan mengakibatkan hasil tanaman jagung

manis merosot. Tongkol yang tidak mendapat pendebungaan sepenuhnya akan menjadi
tongkol yang tidak padat dengan butiran.

E) Peringkat Tumbesaran Bijian dan Kematangan

Selepas pendebungaan, rerambut akan layu dan kelihatan keperangan. Tongkol jagung
juga akan mencapai saiz yang maksimum apabila butiran jagung kelihatan berair. Pada
peringkat Ini juga keseluruhan aktiviti pokok tertumpu pada penyimpanan makanan di
dalam butiran. Selepas ini, berat kering butiran bertambah dengan pesat diikuti oleh
penurunan kandungan air kira-kira 6 minggu selepas pendebungaan. Antara tanda-tanda

